
SEKAPUR SIRIH

KETUA PENGARAH PELAJARAN MALAYSIA

Bismillahirrahmanirrahim.
Assalamu’alaikum warahmatullahi wabarakatuh dan salam 1Malaysia Syabas dan tahniah atas inisiatif menerbitkan Buku Dasar Pendidikan Kolej Vokasional KPM. Penerbitan buku ini amat relevan dengan langkah kerajaan untuk meneruskan proses transformasi dalam sistem pendidikan negara. Penghasilan buku ini juga ialah hasil kerjasama semua pihak di Bahagian Pendidikan Teknik dan Vokasional KPM yang telah memberikan komitmen yang tinggi bagi menjayakan penghasilan buku ini.
Dasar Pendidikan Kolej Vokasional merupakan satu dokumen yang menggambarkan aspirasi kerajaan dalam menentukan hala tuju pendidikan negara  selaras dengan transformasi Pendidikan Vokasional.  Dasar yang telah digubal akan menjadi teras serta sumber rujukan dalam setiap program yang akan dirancang dan dilaksanakan. Justeru, sesuatu dasar yang telah digubal pasti mengalami satu proses yang panjang dan rumit sebelum dapat didokumenkan. Oleh itu, saya amat menghargai segala daya usaha yang telah dilakukan untuk menghasilkan buku ini. Kejayaan sesuatu dasar amat bergantung kepada sejauh mana kefahaman serta komitmen pihak yang akan melaksanakannya. 
Saya berharap agar buku ini dapat memberi manfaat kepada setiap KV. Kefahaman setiap warga pendidikan khususnya dan masyarakat terhadap aspirasi kerajaan yang memerintah akan mewujudkan kesatuan dalam berfikir. Masyarakat yang berilmu dan bersatu akan menjadi lebih kuat serta mempunyai ketahanan dalam menghadapi serangan pemikiran yang merupakan senjata bentuk baru yang disalurkan dalam jaringan komunikasi moden masa kini.
Akhir kata, saya berdoa agar usaha murni ini akan mencapai objektif yang  di harapkan. Kesedaran dan kefahaman semua pihak berkepentingan dalam pelaksanaan dasar dapat menjamin kesejahteraan pencapaian matlamat dan seterusnya meraih kejayaan dan kecemerlangan dalamdunia pendidikan.

DATO’ SRI DR KHAIR BIN MOHAMAD YUSOF
Ketua Pengarah Pelajaran Malaysia
KATA ALU-ALUAN PENGARAH

BAHAGIAN PENDIDIKAN TEKNIK DAN VOKASIONAL
Assalamualaikum warahmatullahi wabarakatuh.

Salam Sejahtera, Salam 1Malaysia dan Salam Transformasi.

Alhamdulillah, syukur kehadrat Allah SWT kerana atas limpah kurniaNya saya mengambil kesempatan untuk mengucapkan tahniah dan syabas kepada jawatankuasa penyediaan dasar bagi pelaksanaan Kolej Vokasional Kementerian Pendidikan Malaysia. Sesungguhnya usaha ini adalah penting kerana melalui pernyataan dasar ini dapat dijadikan panduan kepada pelaksanaan Kolej Vokasional selaras dengan Transformasi Pendidikan Vokasional Negara. 

Seiring dengan Pelan Pembangunan Pendidikan Malaysia 2013-2025, Pendidikan Teknik dan Vokasional memainkan peranan yang sangat penting dalam usaha mencapai aspirasi Negara iaitu menyediakan pelajar kepada kerjaya yang memerlukan kepakaran serta kemahiran yang khusus. Bahagian PendidikanTeknik  danVokasional (BPTV) sebagai peneraju bidang ini sedang melaksanakan Transformasi Pendidikan Vokasional dengan matlamat utama untuk mengembangkan bakat dan potensi pelajar bagi melahirkan modal insane berkemahiran tinggi, berketrampilan, inovatif, kreatif, berdaya saing dan kebolehkerjaan tinggi selaras dengan keperluan industri semasa.

Kementerian Pendidikan Malaysia (KPM) melalui Bahagian PendidikanTeknik dan Vokasional (BPTV) sentiasa komited dalam usaha untuk membangun dan mewujudkan persekitaran yang menggalakkan ke arah menghasilkan pusat ilmu yang unggul dan insan yang kompeten,  berinovasi serta berakhlak mulia untuk memenuhi keperluan Negara dan antarabangsa. Lantaran itu,  pernyataan dasar yang akan dilaksanakan ini bertujuan merealisasikan pematuhan standard dan kehendak industri semasa agar para  lulusan kolej vokasional sentiasa kompeten dan sentiasa menjadi rebutan dalam bidang pekerjaan.

Akhir sekali, saya ingin merakamkan penghargaan kepada semua pihak yang terbabit menghasilkan pernyataan-pernyataan dasar yang berkaitan. Saya yakin dan percaya bahawa ianya akan menjadi rujukan yang penting dan berguna dalam usaha Kolej Vokasional untuk melaksanakan pengoperasian kolej vokasional dengan lebih berkesan dan efisien.

Sekian, terima kasih.

HAJAH ZALIHAR  BINTI  ABD. GHANI

Pengarah

Bahagian Pendidikan Teknik dan Vokasional

Kementerian Pendidikan Malaysia

FALSAFAH PENDIDIKAN KEBANGSAAN

“Pendidikan di Malaysia adalah satu usaha berterusan ke arah memperkembangkan lagi potensi individu secara menyeluruh dan bersepadu untuk mewujudkan insan yang seimbang dan harmonis dari segi intelek, .rohani, emosi dan jasmani berdasarkan kepercayaan dan kepatuhan kepada Tuhan. Usaha ini adalah bagi melahirkan rakyat Malaysia yang berilmu,ertanggungjawab dan berkeupayaan mencapai kesejahteraan diri serta memberiI sumbangan terhadap keharmonian dan kemakmuran masyarakat dan negara.”

VISI BPTV
Institusi pendidikan vokasional berhasrat menyediakan sumber manusia bersahsiah unggul dan berkemahiran tinggi yang memenuhi keperluan untuk pembangunan ekonomi, sosial dan teknologi. 
MISI BPTV
· Menyediakan tenaga manusia bersahsiah dan berkemahiran tinggi yang memenuhi keperluan pasaran

· Membangunkan system pendidikan vokasional berkesan

· Mengintegrasikan teknologi dalam pendidikan vokasional

· Menggalakkan hubungan antara industry dan masyarakat
MATLAMAT KOLEJ VOKASIONAL

Matlamat pendidikan vokasional ialah untuk membentuk lepasan pendidikan vokasional yang :

1. 
bersedia menyertai pasaran kerja;

2. 
menjadi usahawan yang berdaya saing; dan

3.
mampu melanjutkan pengajian ke peringkat yang lebih tinggi.

OBJEKTIF 
1.        Melahirkan pelajar berkompetensi pekerjaan aras tinggi dan menepati kehendak industri.

2.
Memupuk watak professional.

3.        Melahirkan pelajar berkompetensi usahawan berdaya saing dalam bidang vokasional pilihannya.

4.        Membekalkan ilmu untuk melanjutkan pengajian ke peringkat yang lebih tinggi.

5.
Memupuk kecintaan kepada pembelajaran sepanjang hayat.

PENDAHULUAN
Transformasi Pendidikan Teknik dan Vokasional telah dilaksanakan pada tahun 2012 selaras dengan Dasar Pendidikan Kebangsaan 1996 ( Akta 550 ) dan Transformasi Pendidikan Kebangsaan. Transformasi Pendidikan Teknik dan Vokasional ini turut menjadi salah satu agenda  dalam Pelan Pembangunan Pendidikan Malaysia (2013-2025)

Buku Dasar Pendidikan  Kolej Vokasional digubal selaras dengan dasar Transformasi Pendidikan Teknik dan Vokasional, Kementerian Pendidikan Malaysia (KPM) untuk mencapai hasrat Wawasan 2020.  Parlimen Malaysia telah meluluskan  rang undang-undang penubuhan Kolej Vokasional dan telah dinyatakan dalam seksyen 33A  Akta Pendidikan 1996 ( Pindaan ) 2014.  Kolej Vokasional juga akan melaksanakan  kurikulum yang baharu  dikenali sebagai Kurikulum Standard Kolej Vokasional ( KSKV ) sepertimana yang dinyatakan dalam Bab 5A Seksyen 33B Akta Pendidikan 1996 ( Pindaan ) 2014.

Buku ini mengandungi pernyataan dasar dan strategi pelaksanaan  bagi  Dasar Pengurusan  Kolej Vokasional . Justeru, buku ini amat relevan sebagai rujukan  utama setiap warga  KPM yang melaksanakan program Diploma Vokasional Malaysia (DVM).  Dasar –dasar  pendidikan ini meliputi Sistem Pendidikan Kolej Vokasional , Pentaksiran dan Penilaian, Latihan guru dan pemimpin Pendidikan, Pengurusan Sumber Manusia, Pengurusan Aset dan Infrastruktur serta penglibatan pihak swasta dalam pendidikan.
Semua pihak perlu menunjukkan komitmen dan  mengambil inisiatif untuk meneliti, mengkaji, memahami dan melaksanakan setiap strategi dasar yang digubal dengan menggerakkan jentera bertindak di setiap peringkat organisasi masing-masing.

1.0   PUNCA KUASA

Pelaksanaan Dasar Pendidikan Kolej Vokasional,  ILKA, ILKS dan Kementerian Pendidikan Malaysia berkuatkuasa pada 1 Januari 2012 adalah berdasarkan Akta Pendidikan  1996 (pindaan) 2014  yang dipinda dalam seksyen 2 seperti berikut:
i) Kolej Vokasional ertinya suatu  institusi pendidikan yang ditubuhkan  dan disenggarakan  sepenuhnya oleh Menteri di bawah seksyen 33A
ii) Kurikulum Standard Kolej Vokasional  ertinya Kurikulum Standard Kolej Vokasional yang ditetapkan di bawah seksyen 33B
2.0     TUJUAN PEMBENTUKAN DASAR PENDIDIKAN KOLEJ VOKASIONAL
Dasar ini dibentuk sebagai rujukan utama dan garis panduan bagi mewujudkan keseragaman kepada semua institusi Kementerian Pendidikan Malaysia (KPM), ILKA dan ILKS yang melaksanakan Program Diploma Vokasional dalam mengendalikan segala urusan yang berkaitan dengan pengurusan kolej.

3.0    PERKARA DASAR
3.1 Ketua Pendaftar

Ketua Pendaftar merujuk kepada Pegawai Utama di Bahagian Pendidikan Teknik dan Vokasional.

Pengarah Bahagian  Pendidikan Tenik  dan Vokasional (BPTV) bertindak sebagai Ketua Pendaftar.

3.2 Pemakaian Kerangka Kelayakan Malaysia (MQF) dan Standard Kemahiran Pekerjaan Kebangsaan (NOSS)

Akta Pendidikan 1996 (Pindaan) 2014 menetapkan KSKV mematuhi keperluan Standard Kemahiran Pekerjaan Kebangsaan di bawah Akta
Pembangunan Kemahiran Kebangsaan 2006 (Akta 652) dan Akta Agensi Kelayakan Malaysia 2007 (Akta 679) bagi memastikan sijil atau diploma yang bakal dianugerahkan adalah setaraf dengan sijil atau diploma yang dianugerahkan oleh Pemberi Pendidikan Vokasional yang lain dan diiktiraf oleh industri.
4.0
Kurikulum

4.1
Kurikulum Standard Kolej Vokasional (KSKV)

KSKV merupakan dokumen yang mengandungi standard kandungan, standard pembelajaran dan kriteria pencapaian bagi sesuatu program.

Semua Kolej Vokasional menggunakan KSKV dalam:
4.1.1
 Melaksanakan program yang ditawarkan. 

4.1.2
Meningkatkan kemahiran pendidikan dan latihan teknik dan   vokasional  murid.

4.1.3
 Melaksanakan pemindahan teknologi.

4.1.4
Melaksanakan apa-apa pendidikan dan latihan teknik dan vokasional yang dianggap sesuai yang bermanfaat bagi kolej vokasional atau murid.
4.2
Perubahan Kurikulum

Dasar berkenaan dengan perubahan kurikulum adalah seperti berikut:

 4.2.1
Perubahan kurikulum mesti dibuat melalui proses yang teratur dan diluluskan oleh Majlis Pendidikan dan Latihan Teknik dan Vokasional Kebangsaan .

4.2.2
Setiap perubahan yang dibuat perlu mencerminkan penamaan program dan PPT perlu menyatakan justifikasi berkaitan perubahan kurikulum.
           4.2.3
Setiap perubahan kurikulum hendaklah mengambil kira keperluan yang terdapat dalam standard program sekiranya berkaitan.

 4.2.4
Peratusan perubahan kurikulum yang diambil kira adalah  berdasarkan kurikulum asal seperti yang diluluskan. 

4.2.5  
 Perubahan yang melebihi 30% daripada keseluruhan kurikulum perlu mendapatkan kelulusan daripada MQA. MQA akan membuat  penilaian dari segi kesesuaiannya kerana kebiasaannya perubahan ini akan melibatkan hasil pembelajaran, matlamat program dan penamaan program.

4.2.6
Bagi permohonan perubahan kurikulum yang perlu dihantar ke MQA, Majlis Pendidikan dan Latihan Teknik dan Vokasional Kebangsaan (MPLTVK)  hendaklah mengemukakan dokumen seperti berikut:

a. Justifikasi perubahan kurikulum;
b. Maklumat skema pengajian kurikulum program yang telah diluluskan;
c. Peratusan perubahan kurikulum dan jadual pemetaan kurikulum asal dan yang dipinda;
d. Maklumat terperinci silibus semua kursus yang terlibat dengan perubahan.


4.3
Struktur Program

4.3.1
Program Pra Diploma atau Sijil Vokasional Malaysia (SVM) selama dua tahun

4.3.2
Program Diploma Vokasional Malaysia (DVM) selama 2 tahun 4 bulan
4.4
Kerjasama dengan institusi, perbadanan atau organisasi perindustrian lain


Kolej Vokasional boleh bekerjasama dengan mana-mana institusi, perbadanan atau organisasi perindustrian bertujuan :
a) melaksanakan Kurikulum Standard Kolej Vokasional
b) meningkatkan kemahiran pendidikan dan latihan teknik dan vokasional murid

c) melaksanakan pemindahan teknologi

d) melaksanakan apa-apa pendidikan dan latihan teknik dan vokasional yang dianggap sesuai dan bermanfaat bagi kolej vokasional atau murid.

Dasar KPM mensyaratkan program kerjasama perlu memenuhi keperluan kredit minimum MQF.

4.5
ON THE JOB TRAINING (OJT)
OJT ialah latihan dalam suasana pekerjaan sebenar di industri atau agensi kerajaan atau swasta yang wajib diikuti oleh setiap pelajar sebelum dianugerahkan DVM. Situasi ini memberi ruang kepada pelajar mengaplikasikan kemahiran yang dipelajari dalam bidang yang berkaitan.
Kolej vokasional dibenarkan bekerjasama dengan mana-mana  institusi, pertubuhan atau organisasi perindustrian bagi melaksanakan  KSKV dan meningkatkan kemahiran pendidikan dan latihan teknik dan vokasional.
4.4.1 Tempoh Masa
Tempoh minima 4 bulan setelah tamat Semester 4, Tahun 2 Diploma seperti terkandung dalam Kurikulum Standard Kolej Vokasional (KSKV).
4.4.2 Penempatan dan Pemilihan Pelajar
                  
Pihak kolej berusaha membantu menyediakan tempat untuk  latihan industri kepada pelajar. Walaubagaimana pun pelajar digalakkan mencari sendiri tempat untuk latihan industri. Pihak kolej akan menghantar senarai nama pelajar kepada syarikat yang telah bersetuju menerima penempatan pelajar mengikuti latihan industri.
4.4.3 Pemantauan
Pihak kolej perlu membuat pemantauan berkala ke atas pelajar  yang  sedang menjalani latihan industri.

4.4.4 Laporan Akhir
Setelah tamat menjalani latihan industri kolej akan menerima Laporan Akhir Latihan Industri daripada pihak industri dan pelajar. Laporan latihan industri ini perlu disahkan oleh Jawatankuasa Akademik Kolej sebelum pelajar dianugerahkan DVM.
5.0
HAL EHWAL PELAJAR

5.1
Maklumat Kemasukan Pelajar
5.1.1   Syarat Kelayakan Kemasukan Pra Diploma
a)    Warganegara Malaysia

b)    Lulus Pentaksiran Tingkatan Tiga (PT3) tahun semasa
c)    Syarat tambahan mengikut keperluan program yang dipohon.
5.1.2
Syarat Kelayakan Kemasukan Diploma Vokasional Malaysia (DVM) 
a) Warganegara Malaysia;

b) Lulus Sijil Vokasional Malaysia (SVM) di peringkat Pra Diploma;

c) Lulus Bahasa Melayu setara Sijil Pelajaran Malaysia (SPM) dengan Gred minimum C; 
d) Mendapat PNGK ≥ 2.00 bagi 6 Modul Akademik (termasuk Bahasa Melayu Kolej Vokasional );
e) Kompeten semua Modul Vokasional dengan Gred minimum B– (PNGK 2.67);
f) Kompeten semua modul Employability Skills
5.2 Sistem Pengajian
5.2.1
Tempoh pengajian di kolej vokasional mengikut sistem semester.

5.2.2 Waktu pembelajaran dan pengajaran adalah lima hari seminggu dan lapan jam sehari.

          5.3
Pengambilan Pelajar Yang Tidak Memenuhi Syarat Kelayakan  


Minimum Yang Ditetapkan.

Kolej Vokasional yang dikenalpasti mengambil pelajar yang tidak memenuhi syarat kelayakan masuk minimum program seperti yang ditetapkan akan dikenakan tindakan seperti berikut;

5.3.1
MQA akan mengemukakan perkara berkenaan kepada KPM untuk 
tindakan yang sewajarnya.

                      5.2.2
MQA akan meminta KPM mengeluarkan arahan agar pelajar tersebut  tidak boleh bergraduat.

                      5.2.3
MQA akan meminta KPM mengambil tindakan kepada  Kolej Vokasional dengan tidak membenarkan pengambilan baru pelajar bagi program yang terlibat. 

5.2.4
Kolej Vokasional  perlu mendapatkan surat pengesahan daripada KPM sekiranya tindakan yang dikenakan telah dilaksanakan sepenuhnya oleh Kolej Vokasional.
5.4
Penangguhan dan Penyambungan Semula Pengajian

Pelajar boleh menangguhkan pengajian dalam tempoh pengajiannya dan 
menyambung semula pengajian menggunakan transkrip semester terakhir sebelum pengajian ditangguhkan. Walau bagaimanapun, kebenaran untuk menyambung semula pengajian adalah tertakluk kepada keputusan Jawatankuasa Akademik / Pengurusan Tertinggi Kolej Vokasional masing-masing berdasarkan polisi pengambilan pelajar seperti yang ditetapkan.
5.5
Pertukaran Program Pengajian

Pelajar tidak dibenarkan bertukar program sepanjang pengajian.
5.6
Pertukaran Pelajar 

5.6.1
Pelajar peringkat pra-diploma boleh bertukar ke sekolah harian sebelum tarikh tutup pendaftaran SPM tahun semasa.
5.6.2
Pelajar dibenarkan bertukar antara kolej vokasional dengan sokongan daripada Pengarah Kolej dan kelulusan Pengarah BPTV.
5.7
Pemberhentian Pengajian

5.7.1
Pelajar dibenarkan berhenti dari pengajian dengan permohonan bertulis  daripada ibu bapa/penjaga dan mendapat kelulusan Pengarah BPTV.

5.7.2 Pelajar boleh diberhentikan pengajian kerana pelanggaran disiplin di kolej.

5.8
Kuasa untuk Membuat Peraturan Disiplin

5.8.1
Peraturan disiplin adalah dikenakan ke atas pelajar termasuk  aktiviti  semasa  mengikuti kursus pengajian, latihan atau program di luar kolej vokasional
5.9
Berkahwin Semasa Pengajian

5.9.1
Pelajar diploma yang ingin berkahwin dalam tempoh pengajian 
hendaklah memohon kepada Pengarah Kolej dan mendapat 
kelulusan Pengarah BPTV.

5.9.2
Pelajar perempuan yang hamil semasa tempoh pengajian hendaklah menangguhkan pengajian.
5.10
Pelaksanaan Bring Your Own Device (BYOD)

5.10.1
Pelajar dibenarkan membawa komputer riba dan telefon bimbit  ke Kolej Vokasional.
5.10.2
Komputer riba hendaklah berdaftar dengan Unit ICT/HEP.
5.10.3    
Penggunaan broadband persendirian adalah tidak 
dibenarkan.
6.0
PENTAKSIRAN DAN PENILAIAN
6.1
Pelaksanaan dan Pemantauan

Perjalanan pengukuran dan penilaian dipantau oleh   Unit Jaminan  Kualiti BPTV dan Pengarah Peperiksaan;



6.2
Pentaksiran Berterusan dan Penilaian Akhir 

Pentaksiran Berterusan dan Penilaian Akhir wajib dilaksanakan bagi semua program .
6.3
Kesetaraan Bahasa Melayu Kolej Vokasional (Kod 1104) dan Bahasa Melayu Sijil Pelajaran Malaysia (Kod 1103)

Lembaga Peperiksaan (LP) telah mengiktiraf kesetaraan Bahasa Melayu Kolej Vokasional (Kod 1104) dengan Bahasa Melayu Sijil Pelajaran Malaysia (Kod 1103).
6.4
Penyediaan Transkip
Pemberi Pendidikan Tinggi (PPT) perlu menyediakan transkrip yang berasingan kepada pelajar bagi memaparkan keputusan Employability Skills (soft skills), On Job
Training (OJT) atau kursus yang lain bagi memenuhi keperluan kredit MQF. PPT merujuk kepada institusi pendidikan yang melaksanakan program pendidikan  vokasional.
6.5
Kelayakan Bergraduat Bagi Program Diploma Vokasional 
Malaysia
Memenuhi jumlah kredit bergraduat minimum dan tempoh pengajian yang ditetapkan bagi sesuatu program yang ditetapkan selaras 
dengan dasar KPM dan MQF.

DVM akan dianugerahkan kepada pelajar yang berjaya menamatkan
pengajian dengan memenuhi segala keperluan dan syarat ditetapkan:

a) Kompeten semua kursus Vokasional dengan PNGV minima 2.67 (B-)

b) Mendapat PNGK ≥ 2.00 bagi modul insaniah
c) Menjalani dan lulus OJT

d) Menjalani dan Lulus Pendidikan Jati Diri Kolej Vokasional (PJKV)
e) Diperakui oleh Jawatan Kuasa Akademik Kolej Vokasional
6.6
 Penganugerahan DVM
Pensijilan atau penganugerahan DVM akan dikeluarkan oleh Majlis Pendidikan dan Latihan Teknik dan Vokasional Kebangsaan  (MPLTVK)  (nama majlis adalah tertakluk kepada keputusan Mesyuarat Pengurusan Tertinggi KPM).

7.0
SUKAN DAN KOKURIKULUM
7.1
Penubuhan / Pembubaran Persatuan

Penubuhan / Pembubaran persatuan di kolej vokasional hendaklah mendapat 
kelulusan Ketua Pendaftar.

7.2
Penglibatan
Semua murid  perlu melibatkan diri dalam aktiviti sukan dan kokurikulum ke arah pemantapan jati diri dan pembangunan modal insan yang cemerlang.

8.0
JAMINAN KUALITI
8.1
Kolej Vokasional perlu akur kepada keperluan-keperluan berikut:



Lembaga Peperiksaan, Kementerian Pendidikan Malaysia



Menurut Seksyen 7, Akta Pendidikan 1996 (Akta 550) iaitu:
(1)
Menteri  hendaklah  melantik  seorang  Pengarah Peperiksaan dan boleh melantik pegawai-pegawai lain untuk  bertindak  di  bawah  arahan  dan  kawalan  am Pengarah  Peperiksaan  yang difikirkannya  perlu  bagi maksud Akta ini.
(2)
Pengarah    Peperiksaan    hendaklah,    tertakluk kepada  mana-mana  peraturan  yang  dibuat  di  bawah seksyen 68,   bertanggungjawab   atas   pengendalian peperiksaan bagi maksud Akta ini

Berdasarkan kepada peruntukan di atas,  Lembaga Peperiksaan bertanggungjawab di dalam melaksanakan penilaian dan pentaksiran semua institusi di bawah Kementerian Pendidikan Malaysia.

8.2
Malaysian Qualifications Agency (MQA)



Semua program baharu yang ditawarkan oleh Kolej Vokasional akan melalui Akreditasi Sementara (MQA-01) dan Akreditasi Penuh (MQA-02). Program yang telah diakredat oleh MQA akan dimajukan kepada Jabatan Perkhidmatan Awam (JPA) bagi tujuan pengiktirafan.


8.3
Jabatan Pembangunan Kemahiran (JPK)

National Occupational Skillls Standard (NOSS) daripada Jabatan Pembangunan Kemahiran, Kementerian Sumber Manusia  (JPK) merupakan penanda aras dalam pembangunan Kurikulum Standard Kolej Vokasional (KSKV).


8.4
Keakuran Kepada Program KPM

Institusi Swasta dan agensi-agensi lain yang ingin menawarkan program Kolej Vokasional KPM adalah tertakluk kepada syarat dan garis panduan yang telah ditetapkan oleh KPM.
9.0
STAF AKADEMIK


9.1
 Perjawatan Staf Akademik  
9.1.1
Bilangan staf akademik tetap di kolej vokasional  adalah berdasarkan kepada kelulusan waran perjawatan oleh Kementerian Kewangan atas perakuan Jabatan Perkhidmatan Awam (JPA).

9.1.2
Kolej vokasional boleh bekerjasama dengan mana-mana institusi, pertubuhan atau organisasi perindustrian untuk mendapatkan tenaga pengajar sementara yang bersesuaian dengan program yang memerlukan kepakaran untuk meningkatkan kemahiran pendidikan dan latihan teknik dan vokasional murid.

9.2
Peningkatan Profesionalisme


Semua staf akademik perlu mendapat pendedahan dan latihan dalam bidang pengajian masing-masing mengikut kehendak MQA dan JPK.
10.0
PENGURUSAN TEKNOLOGI MAKLUMAT
10.1
Membudayakan Teknologi  Maklumat

Membudayaan pengurusan teknologi maklumat secara kreatif dan inovatif dalam proses pengajaran dan pembelajaran untuk meningkatkan kemahiran rekabentuk pengajaran pendidikan dan latihan teknik dan vokasional murid  kea rah pembangunan modal insan berteraskan pendidikan abad ke 21.
10.2
Pengurusan
Penggunaan Teknologi Maklumat untuk meningkatkan prodktiviti, kecekapan dan keberkesanan sistem pengurusan dan pentadbiran pendidikan di kolej vokasional
11.0
PEMBANGUNAN DAN PENYENGGARAAN

Pelaksanaan penyenggaraan, perolehan dan pengurusan aset merangkumi aspek pengurusan perolehan (bekalan/perkhidmatan), pengurusan aset alih dan hartanah  serta penyenggaraan fasiliti dan peralatan  di semua Kolej Vokasional / Institusi Pendidikan Vokasional KPM di mana bergantung kepada peruntukan yang disediakan oleh kerajaan.

           Pelaksanaan  perkara di atas adalah bertujuan :

a) Memastikan penyediaan perkhidmatan yang disediakan menyokong proses pengajaran dan pembelajaran.

b)  Memastikan urusan perancangan dan pengurusan perolehan bekalan /

               perkhidmatan dilaksanakan menepati piawai

c) Memastikan penyelenggaraan aset alih institusi pendidikan di bawah KPM

dipertingkat serta memastikan semua peraturan berkaitan yang sedang                berkuatkuasa dipatuhi.

